
Sofia, 21. september 2026 

Fréttatilkynning: 
 

SOFIA CUP 2026 – FIE WORLD CUP  SATELLITE 
Frábær árangur Andra Nikolayssonar í Sófíu um helgina 

 

Um helgina fór fram alþjóðlegt heimsbikarmót í skylmingum karla með höggsverði, Sofia Cup 2026 – FIE 
World Cup Satellite, í Sófíu í Búlgaríu. 

Mótið var afar sterkt í ár. Alls tóku 102 keppendur frá 20 löndum þátt og sumir af bestu 
skylmingamönnum heims voru meðal keppenda. 

Fyrir Íslands hönd keppti Andri Nikolaysson Mateev. 

Andri átti frábæran dag og vann fimm af sex bardögum í riðlakeppninni. Hann endaði í 10. sæti eftir 
riðlakeppnina og komst því beint í 64 manna úrslit. 

Þar tók við glæsileg sigurganga þar sem Andri vann þrjá bardaga í röð: 

• 64 manna úrslit: Max Cromie, Bretlandi – 15–9 
• 32 manna úrslit: Kerem Caglayan, Tyrklandi – 15–13 
• 16 manna úrslit: Giuseppe Calviati, Ítalíu – 15–6 

Í 8 manna úrslitum mætti Andri Cosimo Bertini frá Ítalíu í mjög spennandi og jöfnum bardaga. Eftir harða 
baráttu varð niðurstaðan naumt tap, 12–15. 

Andri endaði því í 5. sæti af 102 keppendum, sem er frábær árangur á sterku alþjóðlegu móti. 

Keppnina í Sófíu vann Sandro Bazadze frá Georgíu, fyrrverandi heimsmeistari. 

Árangurinn í Sófíu kemur í kjölfar þess að Andri náði 2. sæti á Viking Cup í Reykjavík fyrr í þessum mánuði. 
Með þessum tveimur sterkum úrslitum hefur Andri hækkað um um 25 sæti á heimslista FIE. 

Þetta er enn einn stór áfanginn í alþjóðlegum keppnisferli Andra og mikilvægur árangur fyrir íslenskar 
skylmingar. 

Fyrir hönd Skylmingasambands Íslands, 
Nikolay Ivanov Mateev 

